
FÈY ENFÒMASYON

Aplikasyon pou Avantaj Asirans pou 
Chomaj (UI)
Kimoun ki kapab resevwa avantaj Asirans 
pou Chomaj?
Si ou te travay nan New York oswa nan yon lòt 
eta, ou ka kalifye pou resevwa avantaj Asirans 
pou Chomaj. Ou dwe: 

• Te pèdi travay ou san se pa t fòt ou; 

• Gen ase salè anvan nan travay ou pou 
detèmine yon reklamasyon; 

• Pare pou travay, vle travay epi kapab 
travay imedyatman; epitou 

• Ap chèche travay san rete epi konsève yon 
dosye (sou entènèt oswa alekri) efò ou fè yo.

Si ou pa byen konnen si ou kalifye, ou ta dwe 
toujou aplike san pèdi tan. N ap detèmine si 
ou kalifye. Pou jwenn plis enfòmasyon sou 
kalifikasyon, tanpri gade Chapit 2 manyèl  
nou an pou moun ki fè reklamasyon sou sitwèb 
www.labor.ny.gov/uihandbook 

Kijan pou mwen aplike pou avantaj yo?
Fason ki pi rapid ak pi pwoteje pou aplike (depoze 
yon reklamasyon) pou avantaj Asirans pou Chomaj 
se sou sitwèb nou nan www.labor.ny.gov/signin. 

Ou kapab aplike sou entènèt:

• Depi lendi jiska jedi, ant 7:30 a.m.  
ak 7:30 p.m.; 

• Vandredi, ant 7:30 a.m. ak 5 p.m.; epi

• Jou wikenn ant samdi a 12:01 a.m. samdi 
jiska dimanch a 7 p.m.

Ou kapab aplike nan telefòn gratis tou nan 
nimewo (888) 209-8124 ant 8 a.m. ak 5 p.m., 
depi lendi jiska vandredi. Peze nèf pou sèvis 
tradiksyon. Moun ki itilize TTY/TDD: rele yon 
operatè relè nan nimewo (800) 662-1220 epi 
mande operatè pou rele nimewo (888) 783-1370. 
Pou itilizatè videyo oswa lòt kalite sèvis relè, 
kontakte operatè relè ou epi mande operatè relè 
a pou rele nimewo (888) 783-1370.

Lè ou aplike, w ap bezwen:

• Nimewo Sekirite Sosyal ou;

• Lisans chofè Eta New York ou oswa 
nimewo kat ID Veyikil-a-Motè ou  
(si ou gen nenpòt);

• Adrès postal ou okonplè ak kòd postal ou;

• Yon nimewo telefòn kote nou kapab 
kontakte ou ant 8 a.m. ak 5 p.m.  
Lendi – Vandredi;

• Nimewo kat Anrejistreman Etranje ou  
(si ou pa yon sitwayen Etazini epi si ou  
gen yon kat);

• Non ak adrès tout patwon ou yo pou 
dènye 18 mwa yo, tankou sa ki nan lòt  
eta yo;

• Nimewo Anrejistreman Patwon oswa 
Nimewo Idantifikasyon Federal Patwon 
(Federal Employer Identification Number, 
FEIN) dènye patwon ou (FEIN sou fòm  
W-2 ou yo);

• Kopi fòm SF8 ak SF50, si ou te yon 
anplwaye federal; epi

• Dènye fòm separasyon ou (DD 214),  
si ou te nan fòs lame.

Ou kapab depoze yon reklamasyon san tout 
dokiman sa yo. Men, si ou manke enfòmasyon sa 
kapab bay reta pou resevwa  premye peman ou.

Si ou pa kapab enprime paj sitwèb la, mete yon 
plim ak papye anplas pou kopye enfòmasyon yo.

Si ou fè yon reklamasyon sou entènèt epi ou 
vle nou fè depo dirèk avantaj ou yo nan kont 
labank ou, w ap bezwen yon chèk ki gen nimewo 
idantifikasyon bank ou ak nimewo kont kouran ou 
sou li.

http://www.labor.ny.gov/uihandbook
http://www.labor.ny.gov/signin


Si ou bezwen èd pou fè reklamasyon ou
Si ou gen yon andikap oswa pwoblèm lang epi si 
ou bezwen èd pou fè reklamasyon ou, yon zanmi 
oswa yon manm fanmi ou kapab ede ou. Men:

• Ou dwe la avèk moun k ap ede ou a toutan 
li bezwen èd ou ak lè l ap itilize PIN ou.

• Ou responsab pou aksyon moun k ap  
ede ou. 

• Si ou pa la lè moun nan ap ede ou, ou ka 
tonbe anba sanksyon, tankou konfiskasyon 
avantaj yo.

Reklame avantaj yo chak semèn/konfime 
pou avantaj yo
Apre ou fè reklamasyon ou, ou dwe reklame 
avantaj semèn yo chak semèn ou kontinye nan 
chomaj. Ou kapab fè sa swa sou entènèt sou 
sitwèb www.labor.ny.gov/signin oswa depi ou  
rele liy telefòn gratis nou Tel-Service nan nimewo 
(888) 581-5812.

Lè ou reklame avantaj yo chak semèn, n ap poze 
ou yon seri kesyon. Li enpòtan pou reponn avèk 
serye, lè w ap konfime nan Depatman Travay pou 
repons ou yo vrè ak kòrèk. Se rezon sa a ki fè 
pwosesis la rele “konfimasyon pou avantaj yo.”

Pou objektif Asirans Chomaj, yon semèn kòmanse 
lendi epi li fini dimanch. Pifò moun reklame 
avantaj semèn pou semèn anvan an nan dimanch. 
Men, ou gen jiska samdi apre a pou fè sa.

Dapre lalwa, premye semèn ou fè reklamasyon ou 
se yon semèn atant. Ou p ap resevwa avantaj yo 
pou semèn sa a, men ou dwe pare, vle ak kapab 
travay epitou ou dwe ap chèche yon djòb, 

Kilè mwen pral kòmanse resevwa  
avantaj yo?
Li pran twa (3) a sis (6) semèn apati moman ou 
depoze reklamasyon ou jiska lè ou resevwa 
premye peman ou, paske nou gen pou revize 
aplikasyon ou ak travay sou li. Ou p ap resevwa 
avantaj yo pandan tan sa a. Si nou jwenn ou 
kalifye, w ap resevwa nenpòt semèn aryere 
avantaj nou dwe ou ansanm avèk premye  
peman ou.

Depatman Travay Eta New York (New York State Department of Labor) se yon Patwon/Pwogram ki Bay Opòtinite Egalego pou Tout Moun.  
Gen èd ak sèvis oksilyè ki disponib pou moun ki andikape depi yo fè demann lan.

Kijan mwen pral resevwa avantaj yo?
Si ou te aplike pou Asirans Chomaj sou entènèt, 
nou te mande ou si ou te vle resevwa avantaj ou 
yo nan depo dirèk oswa nan kat debi. Si ou te 
aplike nan telefòn, w ap resevwa avantaj ou yo nan 
kat debi. Nou pa peye avantaj yo avèk chèk ankò.

Lòt enfòmasyon pou konnen
Apre ou aplike pou avantaj yo, w ap resevwa yon 
avi pa lapòs ki rele Detèminasyon Avantaj Monetè. 
Tanpri li avi a touswit. L ap fè ou konnen si ou gen 
ase salè pou kalifye pou Asirans pou Chomaj oswa 
si ou pa genyen. Avi a ap fè ou konnen tou sa pou 
fè si tout salè ou yo pa endike nan avi a. Enpòtan: 
Detèminasyon Avantaj Lajan an pa di ou pral 
resevwa lajan toutbon. Li senpleman fè ou konnen 
si ou gen ase salè oswa si ou pa gen ase salè pou 
kalifye. Si ou satisfè tout kondisyon yo, avantaj ou yo 
ap senpleman kòmanse. Si nou jwenn ou pa kalifye, 
n ap voye yon lèt ba ou pou fè ou konnen sa.

Ou ka pèdi avantaj ou yo si ou pa toujou kenbe 
adrès ak nimewo telefòn ou ajou. Biwo Lapòs pa 
pote kourye Asirans pou Chomaj.

Retounen tout kesyonè yo touswit yon fason pou 
ou pa jwenn reta oswa refi nan okenn avantaj ou yo.

Pou jwenn plis enfòmasyon
Gade piblikasyon Unemployment Insurance: 
A Claimant Handbook (Asirans pou Chomaj: 
Yon Manyèl pou Moun ki Fè Reklamasyon) 
sou sitwèb www.labor.ny.gov/uihandbook pou 
jwenn plis enfòmasyon sou sijè ki diskite nan fèy 
enfòmasyon sa a. N ap voye manyèl sa a ba ou si 
ou chwazi pou resevwa li lè ou fè reklamasyon ou.

Kesyon Moun Poze Souvan yo sou sitwèb nou 
nan http://labor.ny.gov/ui/faq.shtm.

Si ou gen yon sèten kesyon sou reklamasyon ou 
oswa sou sitiyasyon li, voye yon mesaj pwoteje 
ban nou nan www.labor.ny.gov/signin. Konekte 
nan kont ou sou entènèt, epi klike sou ikòn anvlòp 
anlè adwat paj-ekran My Online Services. Oswa, 
rele Sant Sèvis Kliyantèl nou nan nimewo  
(888) 209-8124. Jou lendi ak jou ki vini apre yon 
jou ferye se jou ki gen plis aktivite pou koutfil yo.  
Jou jedi ak vandredi gen mwens aktivite.

http://www.labor.ny.gov/signin

